Дадатак
да загаду №74 Рэктара Варшаўскага ўніверсітэта ад 8 ліпеня 2019 г.
адносна Інструкцыі, якая акрэслівае правілы, умовы і парадак прызначэння і выплаты стыпендый студэнтам, аспірантам, даследнікам і маладым навукоўцам з краін Усходняй і Цэнтральнай Еўропы, у прыватнасці з Украіны, Беларусі і Расіі, а таксама іншых краін са спісу краін-атрымальнікаў Афіцыйнай дапамогі ў развіцці, якія рэалізуюць навуковыя праекты ў галіне гуманітарных і сацыяльных навук
Інструкцыя,
якая акрэслівае правілы, умовы і парадак прызначэння і выплаты навуковых стыпендый студэнтам, аспірантам, даследнікам і маладым навукоўцам з краін Усходняй і Цэнтральнай Еўропы, у прыватнасці з Украіны, Беларусі і Расіі, а таксама іншых краін са спісу краін-атрымальнікаў Афіцыйнай дапамогі ў развіцці, якія рэалізуюць навуковыя праекты ў галіне гуманітарных і сацыяльных навук 
§ 1
Агульныя правілы

1.  Інструкцыя акрэслівае правілы, умовы і парадак прызначэння і выплаты стыпендый студэнтам, аспірантам, даследнікам і маладым навукоўцам з краін Усходняй і Цэнтральнай Еўропы, у прыватнасці з Украіны, Беларусі і Расіі, а таксама іншых краін са спісу краін-атрымальнікаў Афіцыйнай дапамогі ў развіцці, якія рэалізуюць навуковыя праекты ў галіне гуманітарных і сацыяльных навук на факультэце “Artes Liberales” Варшаўскага ўніверсітэта, які далей будзе называцца “Адзінка”.

2. Стыпендыі, згаданыя ў п. 1, фінансуюцца Нацыянальным агенцтвам па акадэмічнаму абмену [Narodowа Agencjа Wymiany Akademickiej], якое далей будзе называцца “NAWA”, для выканання навуковых даследаванняў або распрацовак і звязаных з імі задач, якія служаць развіццю студэнтаў, аспірантаў, даследнікаў і маладых навукоўцаў.

3. Стыпендыі прызначаюцца ў выніку конкурсу, які рэгулюецца палажэннямі Інструкцыі.

4. Інфармацыя пра правілы конкурсу на атрыманне стыпендый, колькасць стыпендый у дадзеным годзе (не больш за 100), тэрмін прызначэння стыпендыі (не больш за 12 месяцаў у залежнасці ад даследчай задачы) абвяшчаецца кіраўніком Адзінкі на сайце Адзінкі адразу пасля атрымання Адзінкай інфармацыі пра прызначэнне фінансавых сродкаў NAWA.

5. Памер стыпендыі складае 1600,00 польскіх злотых у месяц.

6. Стыпендыя выплачваецца на банкаўскі рахунак Стыпендыята, які адкрыты ў банку ў Польшчы, штомесяц, да 10-га чысла кожнага месяца, на падставе дагавора паміж Адзінкай і Стыпендыятам.

7. Стыпендыя выплачваецца толькі асобам, якія прабываюць на тэрыторыі Рэспублікі Польшча, не выконваюць аплочванай працы і/або не атрымліваюць іншай стыпендыі ў польскім універсітэце.

8. Умовай для выплаты стыпендыі Адзінкай з’яўляецца наяўнасць на банкаўскім рахунку фінансавых сродкаў, пералічаных NAWA для гэтай мэты.
§ 2
Конкурсная камісія

1. Конкурсная камісія, далей “Камісія”, прызначаецца кіраўніком Адзінкі на тэрмін яго паўнамоцтваў.

2. Заяўкі разглядаюцца пяціасабовай Камісіяй, прызначанай з ліку навукова-дыдактычных супрацоўнікаў або навуковых супрацоўнікаў Адзінкі, якія маюць прынамсі ступень кандыдата навук [stopień naukowy doktora], прызначаюцца таксама прадстаўнікі студэнцкага самакіравання або самакіравання аспірантаў.

3. З ліку сябраў Камісіі кіраўнік Адзінкі прызначае старшыню.
§ 3
Правілы падачы заявак

1. Падаць заяўку на стыпендыю могуць навучэнцы дзённай аспірантуры ў Адзінцы, а таксама іншыя асобы, якія маюць статус студэнта, маладога навукоўца або выкладчыка ў адпаведнасці з арт. 360 пар. 2 і арт. 113 закона ад 20 ліпеня 2018 г. Закон аб вышэйшай адукацыі і навуцы (Dziennik Ustaw, пункт 1668 з пазнейшымі зменамі). 

2. Стыпендыі прысвойваюцца ў адказ на заяўку навучэнца аспірантуры або іншай асобы, што мае статус студэнта, маладога навукоўца або выкладчыка, шляхам унутранага конкурсу, абвешчанага кіраўніком Адзінкі. Заяўка на стыпендыю, далей “Заяўка”, з’яўляецца Дадаткам 1 да Інструкцыі. 

3. Заяўка павінна быць пададзена ў месцы, акрэсленым у абвестцы, згаданай у § 1 п.4, у адпаведнасці з абвешчаным графікам пасяджэнняў Конкурснай Камісіі (вырашальнай з’яўляецца дата атрымання заяўкі).
§ 4
Крытэрыі конкурсу

Камісія вызначае рэйтынг навучэнцаў аспірантуры і іншых асоб, што падалі заяўку на стыпендыі для фінансавання дзейнасці, скіраванай на рэалізацыю навуковых даследаванняў або распрацовак, з улікам сумы балаў па наступных крытэрыях:
1) папярэднія навуковыя дасягненні (напрыклад, удзел у даследаваннях, публікацыі, арганізацыя мерапрыемстваў, каардынацыя праектаў і г.д.) — ад 0 да 10 пунктаў;

2) удзел у правядзенні навуковых даследаванняў, ацэнка запланаванай навукова-даследчай задачы, атрыманыя стыпендыі, прызы і ўзнагароды, а таксама навуковы вопыт, атрыманы па-за навуковай установай заяўніка, у краіне ці за яе межамі, удзел у міжнародных і нацыянальных канферэнцыях, семінарах і г.д. — ад 0 да 10 балаў;

3) у выпадку студэнтаў — папярэдні ход навучання: выпускныя ацэнкі або ацэнкі ў час навучання, навуковыя дасягненні (напрыклад, удзел у навуковых даследаваннях, публікацыі, удзел у семінарах, канферэнцыях і г.д.) — ад 0 да 5 пунктаў.
§ 5
Прынцыпы разгляду заявак

1. Камісія ў прынамсі трохасабовым складзе разглядае Заяўкі, якія ўтрымліваюць усе неабходныя элементы. Няпоўныя заяўкі разглядацца не будуць. 

2. Заяўка можа быць адкліканая на любым этапе конкурснай працэдуры па пісьмовай заяве заяўніка, пададзенай старшыні камісіі.

3. Заяўкі разглядаюцца на працягу трох тыдняў пасля заканчэння тэрміну падачы заяў, які вызначаецца ў адпаведнасці з абвешчаным графікам пасяджэнняў Камісіі.

4. Рашэнне Камісіі прымаецца простай большасцю галасоў.

5. Складзеныя Камісіяй рэйтынгавыя спісы кандыдатаў (спіс прынятых асоб, спіс непрынятых асоб і рэзервовы спіс) перадаюцца да ведама кіраўніка Адзінкі, які неадкладна інфармуе аб выніках Конкурсу, размясціўшы спіс на сайце Адзінкі.

6. Рашэнне Камісіі можа быць абскарджана. Апеляцыя на імя кіраўніка Адзінкі павінна быць складзена на працягу сямі дзён з дня абвяшчэння інфармацыі, згаданай у п. 5.

7. Апеляцыі разглядаюцца кіраўніком Адзінкі пасля кансультацыі з Камісіяй.
§ 6
Выплата стыпендыі

1. Кіраўнік Адзінкі заключае дагавор з прэтэндэнтам на стыпендыю на працягу сямі дзён з дня прыбыцця Стыпендыята (гэта значыць першага чысла месяца) паводле ўзору, змешчанага ў дадатку 2 да Інструкцыі (на польскай, англійскай ці рускай мовах).

2. Выплата стыпендыі адбываецца пасля падпісання дагавора, згаданага ў п. 1, паміж Адзінкай, прадстаўленай кіраўніком Адзінкі, і Стыпендыятам.

3. Дагавор акрэслівае прынцыпы і ўмовы выплаты стыпендыі, а таксама правы і абавязкі бакоў. 
§ 7
Справаздача аб выніках

1. Стыпендыят абавязаны прадставіць справаздачу аб выкананні даследчай задачы да апошняга дня месяца, які з’яўляецца апошнім у перыядзе, на які была прадстаўлена стыпендыя. 

2. Справаздача павінна быць складзена па форме Справаздачы аб навуковай дзейнасці стыпендыята, узор якой змяшчаецца ў Дадатку 3 да Інструкцыі
§ 8
Затрымка, спыненне, пазбаўленне права на атрыманне і зварот стыпендыі

1. У выпадку адсутнасці фінансавых рэсурсаў, згаданых у § 1 п. 2 на банкаўскім рахунку Адзінкі, кіраўнік Адзінкі прыпыняе выплату стыпендыі да часу атрымання гэтых сродкаў.

2.  На працягу месяца з дня прыняцця рашэння аб прысваенні стыпендыі Стыпендыят можа падаць заяву аб адмове ад стыпендыі. Падача заявы прыводзіць да скасавання дагавора, згаданага ў § 6, і страты права на атрыманне стыпендыі.

3. Кіраўнік Адзінкі можа адклікаць рашэнне аб прызначэнні стыпендыі па просьбе Стыпендыята, што прывядзе да скасавання дагавора, згаданага ў § 6, і страты права на атрыманне стыпендыі.

4. Выплата стыпендыі можа быць затрымана, калі Стыпендыят парушыць правілы Інструкцыі, палажэнні дагавора, згаданага ў § 6. Рашэнне ў гэтым пытанні прымае кіраўнік Адзінкі. Калі працэдура расследавання ачысціць Стыпендыята ад падазрэння, выплата стыпендыі будзе адноўлена і нявыплачаная стыпендыя выплачана. Калі абвінавачванні пацвердзяцца, кіраўнік Адзінкі прымае рашэнне пазбавіць Стыпендыята права на атрыманне стыпендыі. Прыняцце дадзенага рашэння прыводзіць да скасавання дагавора, згаданага ў § 6, і страты права на атрыманне стыпендыі.

5. Рашэнне п. 4 прымаецца ў выпадку няздачы справаздачы своечасова, адмовы ў дапаўненні справаздачы, якога патрабуе Камісія, або адмоўнай ацэнкі справаздачы. Рашэнне па гэтым пытанні прымае кіраўнік Адзінкі па просьбе Камісіі.

6. У выпадку, калі Стыпендыят з’яўляецца навучэнцам аспірантуры, выдаленне са спісу аспірантаў прыводзіць да скасавання дагавора, згаданага ў § 6, і страты права на стыпендыю.

7. Выплата стыпендыі спыняецца ў першы дзень месяца, наступнага за месяцам, у якім рашэнне аб выключэнні стала канчатковым. Кіраўнік Адзінкі заклікае ўладальніка стыпендыі вярнуць атрыманую стыпендыю.
